
IMVO ZABANTSUNDU (NATIVE OPINION).
[OCTOBER 17, 1889.
ISAZISO.
BABHALELI bam, nonke yenjaninje:—
H. SWAARTBOOI, Wesleyan Mission
[bookmark: bookmark0]School, Middelburg.	3it2410
Ikaya Labantsundu.
LOMZI ngowa Bantsnnudu konke na. Sati
izinto zimi ngomxholo enkundleni ye
Marike. Nanamhla sitsho. Ngoku u
Xiniwe une kari namahashe okusa nokupu-
tuma abantu napina ngamanani alula.
PAUL XINIWE,
General Agent.
King Williams Town, June 10, 1889.
KUBALESI BE ‘MVO.’
UMHLELI ucela Abalesi be MVO
ukuba bamtumele Indaba ze-
ntlobo zonke ngento ezibonakalayo
kwezo ndawo bakuzo. Ukolwa zi-
ngxelo ezimfutshane ezitsolileyo.
   IZAZIS0 NGE “ MVO.”
Umzi wakowetu mawuyi qondi-
sise kakuhle indlela yokuhlaulela
"IMVO ZABANTSUNDU”
ukuba intlaulo
Erolelwa Ikwata, xa ifike
kwange nyangayoku-
qala	 3s.
Erolelwa Ikwata, ifike
emva kwenyanga yo-
kuqala 	 3s.	6d.
Kuvulelekile ukuba ota-
ndayo awuhlaulele wonke unyaka
kwausaqala. Intlaulo yonyaka
ifike kwa usaqala, 12s.
Ngangoko kunokwenzeka intla-
ulo itunyelwa nge Money Order
efunyanwa kwi Post Offices.
     NGEZAZISO.
NGOMMISELO weli pepa, znke
izaziso, ezingento EZILAHLE-
KILEYO, nabantu ABAFUNWAYO,
ABAZELWEYO, ABATSHATILE-
YO, IMIBIKO, IMIVUMO, ITIMI-
TI, kufuneka etumele nemali ositu-
melayo. SIFAKWE KATATU 5s.,
xa singe side.
Iveki.
NGO-MGQIBELO umzi wase Harperton (kwa Masingata) ube unentlanganiso emva kwemini nge 4 ngomoimbi wevoti.
ABAPANGI be bhanki yase Krugersdorp banikwe iminyaka 25 emnye.
EBHUBHILE Umbandine knvakala ukuba imicimbi yase Swazini isapetwe ngu Hofi (Mr. Theophilus Shepstone).
NGOLWESI-HLANU olugqitileyo imantyi yase Qonce ibicikida umcimbi ka Lennox Sidney Cooper indodana ehatnbe ingqiba imali kumanene ngepepa isiti ibivela e England no dade wayo ofike wabhubha, icela imali yokumnchwaba. Kuti ezinya. nisweni kufumaneke ukuba lomntu ngumntu wase Qonce mdala, akuko dade wabo ubhubhileyo. U Superintendent Smith ute umazi kakuhle kuba kwiminyaka eyandulelayo waka wacikida ityala lake lekuqaqa incwadi zeposi oko abesisigidimi kona. Ibuzile elake imantyi, ute ulusizi ngakwe. nzileyo uzililela ukuba apatwe ngenceba. Ite imantyi lomcimbi uya kulindiselwa ilizwi lomhluzi matyalae Jaji.
KWISIQITI sase Crete, kubulewe iqela lamasodati ase Turkey abequba ububhovu- bhovu kumandla oyi Cydonia.
U THOMAS LEGGATE obesigitshimi kwi Bank yase Natal ese Kimberley uzidubule ngo Mgqibelo ongapaya wafa.
KUTIWA ngamawaka amashumi mabini igusha ezifileyo ngeli langa.
U MR. VICE wase Molteno usand’ukulahlekelwa zinkomo ezimashumi asixenxe anane ekutiwa umkondo usinge ngase Barkly East. Kucingelwa ukuba atnasela ngamhlope. Zifunyenwe ngase Mtata.
UMFO wase Mzimkulu ute, ngaleveki ingapaya, akubona imambane etile ukuba iqelene nomfazi wayo ngapaya kwemfanelo, waseliyifaka umkonto otsho waya kupumela ngapaya, wafa.
IZIKONKWANE zomzana wase Kowa ziya- kutengisa yimantyi yase Xalanga e Gala ngo 19 November.
UMANYANO lwabelungu bevenkile base Mtata lugqibe ukuba anganikwa ‘amabhaso” kwabantsundu xa sukuba betenga impahla kubo.
IPEPA lase Bhofolo langolwesi-Hlanu livakalisa ukuba lowomandla ufumene imvula ezimnandi ngolwesi-Ne lwegqitileyo ene ubusuku bonke.
E GRAAFF-REINET kuwe isipangokazi esikulu ngo-Mvulo weveki epelileyo, esite noko sikolise ngokuwazalisa amadam kulowo maudla salonakalisa ilizwe.
ELASE Dordrecht ipepa liti bake bafu- mana imvula ezimnandi,
E-KIMBERLEY ngomhla we 7 Oct., ute umbhexeshi wamahushe ase Station wasuke wawakwelisa pezu kwenkwenkwana ete emva kwemizuzu emibini yafa. Usentolongweni umbhexeshi lowo.
KUNCONYWA ukufa kwe nkomo ngumbe.
ndeni nobutataka ngase Tamara nase Qugqwala, emva 
kwemvula.
NGOMMISELO wale Palamente yanonyaka ibiyiholide knmandla wase Qonce ngo Mvulo ogqitileyo, waye Umvulo wesibini wenyanga ka October uya kuhlala uyiholide ebalulekileyo kuso sonke esisiqingata yonke iminyaka. Kutiwa lotnhla yi “ St Ludwig’s Day ” igama lawo litatelwa kwele nene u Mr. Ludwig Wiener elaungenisa e Palame. nte lawuzamela wada wamiselwa.
INKOSI yesikepe engu Captain Jorgensen
ezenzele isikitshane esinike igatna lokuba yi
Storm King, izimisele ukusuka kwelama
Yerepe ngaso ire kweli isinge nakumazwe
ase Australia, New Zealand, Valparaiso,
Buenos Ayres, Pernambuco, icande i
Atlantic ukuya kwase England. Ugangile.
UMLUNGISELELI ongu Smith kwi hospital
yamageza ese Fort England, e Rini, ute
 esemsebenzini wakunjulwa sipompotela
  segeza u Nelson siqiwule intonga yomnyani,
  latsho elukakayini olungopiyo, wafa kwa-
   seniva koko. Oku kuhle ngolwesi-Bini
Iwegqitileyo. U Smith ushiya umfazi
nabantwana abatatu.
KUZAKWAKIWA i-ofisi ezintsha zika Mantyi
e Kapa. Noko ingumzi olibhotwe le South
Afrika nje ubungekabi nazo i ofisi eziwu-
 faneleyo.
KWINQHINA esand’ ukubako e Dutywa
kudutyulwe ingwe ngu Mr. A. Whitfield,
emva kokuba ibisand’ ukubulala umfo ontsu-
ndu emtakele egqita xa ibizimele edetyeni.
IKUMKAKI yase Russia isabambele kwe
yase Germany. Olutyelelo Iwamkelwe
ngentliziyo ezibubanda ngabantu base
Germany.
EKUFENI kweveki epelileyo kufike, ngezi-
pitipiti ezisemdeni wama Mpondo, ezokuba
Amampondo na Besutu bafunze kwe yama
Lawu neyama Mfengu ayibuyisela emdeni.
Kufe 6 kuma Mpondo, 4 kuma Lawu. I
Lady Kok itshisiwe, abafazi bama Lawu
nentsapo basabele e Mount Ayliff. U Nda-
beni no Mr. Scott basinge ku Sigcau. Ku-
fike Umdlangaso emdeni ukuza kulixolisa.
—
      AMAGAMA abavoti mawalungiselelwe.
Nabebesencwadini ngapambili bangena
kutsha.
SIVE ngosizi ukuba u Rev. W. Rein wase Sihobotini ufa kunene; kwanoknba u Mr. J. P. Jameson walapa e Qonce ufa ngoku. ngatembisiyo e Johannesburg.
INKOSI yase Swazini kumiselwe ukuba
inchwatywe ngo Mvulo ozayo. Ngolosuku
ekuseni iya kumiselwa inkosi entsha, ese.
ngumntwana, kwanoya kuyipatela ide ifike
ebudaleni. U “ Hofi ” Somtsewu upatiswe
imicimbi yabamhlope. Kuko nenteto yo-
kuba emva komnchwabo wonke umzi wase
Satlani uya kutshiswa.
IPEPA lane Graaff-Reinet liti ngu Mr.
James Ayliff oyimantyi e Cradock oza
kutabata indawo ka Mr. H. Hudson e Rafu.
Yi Holide e Bhai ngo Mvulo, 21 October,
waye u Mvulo wesitatu ka October uya
kuhlula uyi Holide yonke iminyaka e Bhai
ngomteto omtsha.
NASE Natal inile.
I. [bookmark: bookmark1]JAJI iya kuwuqoshelisa lo mjikelo e Kokstad ngo 23 October.
U SIR T. UPINGTON, Umpatiswa Miteto uye ne Jaji e Transkoi.
  Imvo Zabantsundu.
NGOLWESI-NE, OCTOBER 17, 1889
Impi Emhlope e Dikeni Nabantsundu.
UMZI omhlope ose Dikeni
uyawa uwupumele inqhina
ontsundu ngento zevoti. Namhla
kuhanjiswa icebo esingalaselele nto
tina, lokuba ahliswe amaxabiso
emihlaba yabantsundu ukuze ba-
ngabi nakungena ezitufanelweni
zevoti. Imihlaba eyavimi kwi £25,
itotyelwe. kwi £6 10s namhla.
Ute ke umzi okwa Gaga nase
Sheshegu wahlangana nezipata-
mandla ze Gqugula le Siqingata
ukuvakalisa isiroro ngesi senzo.
Alivumanga lona ukuwanyusa
amaxabiso abantsundu. Oku kwe-
nzelwa ukuba baze bangabi naba- 
ngo evotini.
Umzi wakowetu omele i Victoria
East ubuseluzixhamla nje ngoku- 
buzela indawo yokunyuswa kwama-
nani. Ayese mfanelweni ngokwe
Gqugula le Siqingata ngongeniso
lwama gam’ abavoti nyakamnye,
kodwa u Major BOYES, Imantyi-
Ebambileyo, wawusika noko umzi
pezu kobunqhina babamangaleli
bawo. Yintonina ebiya kuma
endleleni ka Major BOYES ukuba
angenzi kwalonto nonyaka, kona
belimi kwi £25? Ubuya kusikwa
evotini umzi, uze noko urafele i
£25. Kusalunge lento yanamhla, 
kuba ungaba ngapandle kwevoti
njengoko wakutshwayo urafela
£25; kodwa namhla uya kurafela
£6 I0 fe. ungapandle kwevoti.
Yinkundulu nina le iliwa kuti ngumzi omhlope wase Dikeni. Ingaba na kukuba usalindele ukuba kuhanjiswe impato embi yontsundu leya yabanga ukuba abantsundu bangabi satemba mntu umhlope ngapandle kwabambalwa, ukuze baye kubiza u Mr. ROSE-INNES, M.L.A., ukuba abamele? Besiba tina lompato iyekiwe, singasalindele madabi ashushu anjengalawo. Ingaba koyikelwa ntonina? U Dr. POPE, M.L.A. ngale palamente igqitileyo ubonise ukuba ulinene elisebenzesa ingqondo entle ezi- ngxoxweni zonke, eloyiswa zinyaniso. Umfo onjalo asinguye onganinwa ngamawetu, nakubeni angevumelani naye entweni zonke. Akuko loyiko ke ukuba u Dr. POPE angahlutwa isihlalo sake zivoti zamawetu. U Mr. JOHNSON asingeteti nto ngaye, ungu Mr. STEPHEN JOHNSON. Idabi linga- vela pina elingahlula abamhlope nabantsundu? Xa bengapitizeli- swayo ngumbuso abantsundu, yi- ntonina engabahlulayo? Utshaba besiba ngama Bhulu wona asebenzela ukuqetula umbuso we Nkosazana, ukumisa indlela zobu Bhulu.
Amanqaku.
KUSIVUYISILE ukulesa incazo ka Nkosi u Kama kwintlanganiso yase Cradock ngomcimbi wenkanti eqeshe emhlabeni wake. Lehotele yayiqeshiselwe amashumi amabini eminyaka, ekwati ekubhalweni ayavelelwa indawo yokuba ingati ibe yinkanti (kuba uselo Iwaye lungekabi mehlo-abomvu namlotno unco njengokuba lunjalo nje). Uti ke u Nkosi nangelixesha bebuvaliwe utywala, ubesamkela kwala rente wayeyamkela oko bebuvuliwe. Akayiboni ke into engamtintelayo ukuba augawuvuli um- lomo xa kucaswe utywala ngenxa yalonomgogwana oyikiswa ngaye yi Watchman.
AMAPEPA endaba alike ngomkombe wokugqibela ovela kwelama Ngesi anendaba zokubhubha kwengwevu yomfundisi odumileyo wase Glasgow u Rev. A. N. Somerville, D.D., obeseleminyaka i 77. Ube ngumhambisi we mvuselelo kulo lonke into abebaluleke ngayo. Ngo 1883 wayihambela i Afrika. Ababa nentsikelelo yokubako kwintlanganiso zake abasokuze bazilibale, kwanobushushu nokulitanda kwake Ilizwi, kuya kuhlala kwati tyaba ezingqondweni bakucinga ngaye.
SIVUYISIWE kusibona isiroro selinye lamapepa ase Qonce, i Cape Mercury, ngokugwetywa kwetyala le Bhulu u Jan Botha. Liti elipepa“ Ngolwesi-Bini oludluleyo u Jan Botha, i Bhulu lase Mpofu livume. ityala lokuba inkabi ezimbini zika Mr. Wiltshire; liti laku- kov’ ukuvuma Use licela uxolo ku Mgwebi ukuba lize lipatwe ngenceba kuba bese lineminyaka emibini eliyinikwe e Komani ngelinye ityala. Suka umgwebi amnike inyanga 6. Ubulu- ngisa bupiua apo ? Lendoda ikuliswe kakuhle, ifundisiwe yanyanzelwa ukuba ifunde imiteto elishumi pambi kokuba itshate, kuti kuba iba amaqela amabini enkomo ngamaxesha awahlukileyo inikwe 2 1/2 iminyaka. Ukuba ibisityakala so Mxhosa esingazi luto ngemiteto ka Mosesi besiya kunikwa isixenxe semi- nyaka. Lamatyala ayanda.’’
INTLANGANISO YE RAMENTE KWA GAGA.—
Ngo 25 Sept, kube kuko intlanganiso yo.
kukumbuza ukuvulwa kwe tyalike yakwa
Gaga. Yako i Ramente ka Rev. P. J.
Mzimba, evete kuzo zo ike izikolo zike.
Uko nomzi wakowetu ongamaqaba, nenkosi
ii Cimezile Ngwabeni, no Kapoko Mgijima
nento zo Mkaza, nezo Ganda. Eyivulile
umfundisi intlanganiso, wenza nongxelo
yomsebenzi owenziwe yi remente, ulandele
umzi ngengxoxo umanuku rola iminikelo
ingxoxo ingotywala kakulu. Yapuma ku-
rolwe £8. 8s. 7d — Ibuye yanojena eyango-
kuhlwa kwati kuba ebengaseko Umfundisi
selegodukile, kwanyulwa u Mr. M. Dungela
ukuba atabate isihlalo. Ite le yagqita
kweyase mini ngokuyola noko ibiti ngelinye
ibe nengxolo Kubekwe indawo ezintatu
zokuba zikangelwe yintlanganiso. 1. Nga.
bantonina aba bayeni baliqela xenikweni
kuyiwa kwendiwa ngamadodana, noku
kumenywa kwentombi xa kuko abayeni ?
2. [bookmark: bookmark2]Uyintonina lomtshato wasesikolweni oba
kulontombi, umyeni aqube inkomo yake
ayekuyixhelela kulo ntombi, kanti kusa-
kubuye uduli luze kulomyeni, luze kugqiba
intwana umyeni abefanele ukondla ngazo
umtshakazi ?—3. Ziyintonina ezityesi zi.
nkulu zizaliswa ngengnbo, kwenziwe indleko
kuyise, ziti nenkomana zekazi kubonakale
ukuba zitshone kwezotyesi nakwezo mali 
ekutiwa zezentombi nezoyise nezonina ?—
Ate aman’ukusuka opendula kwezintloko
zontatu amadoda, bati baktihamba ubusuku,
kwatiwa makutiwe kulendawo yesitatu
kuba zinokupendulwa lula ezokuqala zo-
mbini. Lavakala lisiti iciko lase Mabheleni
into ka Mkaza, kaloku magqobhoka yipe-
nduleni nale, "makungabi lula eyotywala
yodwa bona nibugwebileyo ukuba mabu-
yekwe.--Ndingati ke mnumzetu atnadoda
amakulu ayakala, ati iotombi ziyawabulala
ngokusuke inkomo zekazi zibe zezokutenga
ilokwe. Bati abanye ukutetelela intombi
kulungile kuba azinafa limbi, kuba nomyeni
sukuba edliwe zonke inkomo zake. Bati
abanye kubonakala. ukuba kuza kuzeka
izityebi zodwa, nokutshata kuza kutshati-
sa izityebi zodwa kuba isuke iti aelihlwe-
mpu ifune ukutshata nge silika Kwabo-
nakala ukuba lento yomtshato ibeka umvalo
pambi komteto ka Tixo oti “ Cumani na-
nde.” Lengxoxo ibekwe umbeko iyakumi-
selwa endaweni eyobonwa ngamadoda, kwe-
yase Sheshegu intlanganiso eyakuba ngo
October. Yapuma kuhlanganiswe £16.
6s. 11d.
     Intlanganiso Yotitshala e Herschel.
Njengesaziso yadibana kwa Mr. J. Pattison, St. Michaels, e Dulcies Nek. Ngokungabiko ko Mongameli (Rev. W. Hurt) ibe ngu Mr. Pattison esikundleni sake; kwakuko o Rev. J. Monyatsi, vice President; Rev. J. Pattison, Messrs. J.
J. [bookmark: bookmark3].Tabavu, J. M. Tshangela, S. Louw,
[bookmark: bookmark4]S.	P. Gawe, S. Mlamleli, P. S. Kuze,
[bookmark: bookmark5]T.	S. Monyakwane, D. T. Matsepe, Moses Sepamla, “ Jer. Mzondeki, no Henry Moncholomi. Izizatu zokungafike leli zatunyelwa ngo Rev. Wesley Hurt, Rev. J. Msikinya, Mr. Geo. Baker, no Mr. W. N. Somngesi.
UKUNGEZI KWAMALUNGU.
Kugqitywe kwelokuba umcimbi wokungezi kwamalungu unikelwe i Komiti ukuba iwucikide.
2. [bookmark: bookmark6]UKWAHLUKAHLUKA KOKUVA KWA- BAHLOLI.
Ngomcimbi ka Mr. J. M. Tshangela wenguquleko zokuva kwaba Hloli:— Kugqitywe kwelokuba kucelwe u Sir Langham Dale ukuba asazise ngenguquleko esezenziwe nezizakwenziwa ekuveni kwabahloli kwangenyanga ka November. Lento ibangelwa kukuti omnye umhloli abatwana mababe noku- gqiba amapepa atile encwadini abayifundayo nokuba ayi 20 nokuba 60. Kanti ngomnye umnyaka omnye woti akanakubapumelelisa bengayipumanga ngapaya incwadi. Lonto ke izipazamisa kakulu ititshala.
3. [bookmark: bookmark7]ISALATISA NGAMNTWANA.
Ngomcimbi ka Rev. G. E. Waterhouse ote wangeniswa ngu Mr. S. Mlamleli kuba yena engaseko. Lowo ke ungabantwana besikula,—kugqitywe kwelokuba kungabiko titshala yamkela mntwana ovela kwesinye isikula engenaso isiqini- selo ezanaso sivela kwititshala yake yangapambili.
4. [bookmark: bookmark8]INTLAULO YOTITSHALA YABANTU.
Ngomcimbi ka Mr. J. J. Jabayu, ongo-
kuqukwa kwemali yezikula: Kugqitywe
kwelokuba kwaziswe u Sir Langham
Dale ukuba imali yetitshala emelwe
kukurolwa ngabantu ngokuqukwa zizi-
bonda ayipumi kakuhle yonke. Maka- 
sincede ke ngokuvuselela izibonda ukuba 
zinyamekele umsebenzi wazo,
5. INTSAPO NESIKO LOBUNYAMA.
Wakuba nxoxwe kakulu umcimbi 
wolwaluko owawuchukunyiswe ngu 
G. E. Waterhouse. Kugqitywe kwelo- 
kuba ungaqale uvalwe; ititshala zona
kodwa zibe zisazi ukuba akuvumelekile 
ukuba zibamkele abantwana ababepume
esikuleni ukuyakwenza elosiko baza- 
babuye batanda ukungena kwakona, 
ukuba zibamkele.
6. AMAPEPA.
Akuba u Mr. Sol. P. Gawe efunde 
ipepa ngokoniwa komtshato wabantsu-
ndu: Kugqitywe kwelokuba lomcimbi 
nzube yingxoxo yentlanganiso ezayo.
U Mr. Kumalo wolifunda kwezayo elake
ipepa.
7. ISIYALO SENTLANGANISO.
Ubudala bentlanganiso, njengokuba
lentlanganiso seyinomnyaka nje iko:— 
Kugqitywe kwelokuba kucelwe Umo-
ngameli enze isiyalo (Address).
8. I LESSONS.
Akuba u Mr. J. J. Jabavu egqibe 
ukunika isifundo sake ngemali (money), 
kugqitywe ekubeni indawo ye - Model
Lessons itatyatwe yi “ Debase,” abaya-
kukokela eyentlanganiso ezayo ngo
Messrs. P. S. Kuze no D. T. Matsepe
Imbangi yoku kukuba intlanganiso iba
nge holide kuze kungabiko bantwana
ke isifundo eso sinokunikwa kubo.
9. UVELANO NE PRESIDENT.
Ngenxa yokuba u Rev. W. Hurt,
esand’ ukubhujelwa ngu nyana wake
watnazibulo u “Willie,” kugqitywe
ekubeni atunyelwe ngu Nobhala incwadi
yovelano naye kwane nkosikazi kolosizi
nelahlekelo emehleleyo.
10. INTLANGANISO EZAYO.
Kugqitywe ekubeni ibese Bensonvale
kanye nge Easter.
11. ISIGQIBO.
Kwakubulelwa u Rev. J. Pattison
ngokuyixhasa kwake intlanganiso, iva-
Iwe xakuti ratya ngomtandazo ngu Rev. i
J. Monyatsi. Yabe ivulwe ngeculo na-
ugomtandazo ngu Rev. J. Pattison.
IMIBULEL0 KWAKONA.
NKOSI MHLELI,—Kuko indawo endi-
pazamise kakulu encwadini yemibulelo
yam, yeyokuba ndaliposa igama lika
Edmund inkulu ka Sandile. Igama
lake ngeli nxulumene nelika N. C.
Umhala. Makandixolele unvana isiposo
eso awamkele umbulelo wam.
Enye indawo endinge ndiyifikile, ve-
yokuba kuko amadoda abe mana uku-
ndivelela emipangeni yam anjengento 
ka Tyali u Feni, nenkulu ka Anta, no 
Matutu, obesuswa libandla lase Mgwali, 
kwanabanye. Lomkondo andiwukanka- 
nyanga, ngokuba imibulelo yam iwane-
kele ngezwi lomloino—mabangandisoli, 
nokuba ndiyapinda ngombulelo—ndipe- 
lelwe kaloku mna.
C. BROWNLEE.
UKUBHUBHA KUKA MR. JOEL JACK NKO NYAKAZI —Uya kuviwa ngosizi zizihloho zake ezikude lompanga, kuba lomfana akabanga naxesha tide egula; nakubeni ebekohlela ehamba ebe ngabonisi kuswe’la mpilo, ubesebenza ngalo lonke ixesha. Kute ngolwesi-Tatu. 25 September, wayeka nkusebenza, wabhubha ekuseni nge Cawa, 29. Ube kwangnmxasi we Mvo Zabantsundu ixesha elide. Ubhubhe ngokuzola okukula.
ABACOBOZI Sibona imihlola kupela apa,  (utsho u P. S. ose Bloemfontein), umfo ongu Charlie Ngijimisa owaye ngumntu olikolwa ; ke walahla u Tixo, watata umfazi wntshata naye, ke ngasemva watata omnye futi. Ke namhla bebebulala umfazi  omkulu nomncinane bebambisene bemco-boza intloko ngesando esicoboza amatye  ingozi ezisibhozo entloko. Umntu ulukuni  ukufa nma u Tixo engatandi. Lowo mfazi ngebe efe ngalomini, ke asazi ukuba uya kupila nokuba uya kufa. Ke base ntolo- ngweni u Charlie Ngijimisa no Pamase umfazi wake wesibini.
Ibala Labadlali
I match eyayilungiselelwa pakati kwe F. C. C , ne E. L. W. C. C., nge 14 kulenyanga, ayibangako ngenxa yokuba abase Monti bengabanganayo iholide.
* * *
E Kimberley kwakudibene i K. N. C. C., ne “Perseverance” C. C. I P. C. C:—J. Palmer c Mabeta b Matayo 0, c Kagana b Ngesi 0, I. Martin notout 33, b Matayo 4, T. Burgess c Sepuru b Ngesi 1, c Small b Matayo 9, F. Smith b Matayo 7, St. Mtule b Ngesi 3. M. Mechiel b Matayo 0, run out 2, N. Ochea run out 1, b Matayo 2, R. Otto c Mayase b Badi 2, St. Mtuli b Ngesi 1, N. Baker c Mabeta b Gqoba 0, b Ngesi 2, F. Newton b Gqoba 0, notout 1, J. Adams b Matayo, b do 1, A. Brown b do 2, b do 2, extra 6-7 Totals 53 34. Grand Total 87.
                  ****
I Kimberly Native 
b Michaels c & b Martin 4; A. B Matayo b Michaels O, b Martin 5; A. Mtule St. Martin b Michael 2, notout 1; Mabeta b Michael 0, c Martin b Michael 5, Ngesi not out, c Oshea b Michaels; Small c Martin b Michael 3, c & b Martin 3 ; Badi b Martin 1, b do O; O. Nano b do 1, St. Otto b Michael 10. Extra 8-6 Total 36-64, Grand Total 100. Yaba iyalahlekwa i “Perseverance” nge 13 runs.
I Bhayi ne Tinara lalidibene nge nte-
netya (Tennis) e Bhayi ngomhla we 7
ku September, amalungelo ase Tinara
ayekuselwe ngo Misses Jacobs no Boyce
Messrs. Mbedu, Sakuba no Boyce waye-
ko nonyawo ntle u Rev. D. Msikinya.
Owase Bhayi ngo Misses Smith, Pangeni
no Mfecane, Messrs Vena, Sinuka no
Rev. J. Gawler—waye ntyotya amakwelo
no Rev. B.Dlepu. I Tinara layidla i Bhayi
Ndlovu nge 4 sets to 1. isikora:—
Port Elizabeth, 1st. Service,—Mr. Yena
and Miss Pangeni, 2 Gams. Uitenhage
1st. Service,—Mr. Boyce no Miss Jacobs
6 Gams set.—2nd. Service P. E. — Mr.
Sinuka no Miss Smith, 4 Gams. 2nd.
Service, Uitenhage,—Mr. Sakuba no Miss
Boyce, 6 Gams set.—3rd. Service, P. E.—
Mr. Vena no Miss Pangeni, 2 Games.—
3rd. Service, Uitenhage,—Mr. Boyce no
Miss Jacobs, 6 Games set. 4th. Service
P. E.—Rev. Gawler no Miss Pangeni,
6 Games set. 4th. Service, Uitenhage,—Mr.
Mbedu no Miss Jacobs, 2 Games. 5th.
Service, P. E. — Rev. Gawler no Miss
Mfecane, 0 Game. 5th. Service, Uiten-
hage,—Mr. Mbedu no Miss Boyce, 6
Games set.
EZABABHALELI.
IMPEMBELELO YOLWALUKO E-
NGQUSHWA.
NKOSI MHLELI wepepa lendaba ndi-
ncede undifakele epepeni, undinyame-
zele ke noko ndenze inteto ende. Ndi-
mangaliswe yinteto yomzalwana u Mr.
J. D. Ncuka. Ikwipepa le 10 October,
1889, endibona selendingcikiva, enditu-
ka, esiti ndimgxote umfana wake nge-
ratshi, nomona. Ukuqala, ndibe ndinga-
lindele ukuba unokuteta ngohlobo
lokundituka; ube nokuti u J. Ncuka
kunyana wake lityala lake, kuba wati
akubuya esikolweni eNxukwebe waluka.
Mhlana wagxotwa e Gcebula esikolweni
ngokwaluka watshona ukuti bamgxote
ngeratshi nolunya njengokuba usitsbo
kum? Okunye wagxotwa e Tyityaba
kwatiwa unyana wako ngumkweta.
Wabafakana emapepeni? watshona uku-
ti baneratshi nolunya njengoko utshoyo
kum? Apa e Rura nditete kwangalonto.
Nditukelwanina? Mzalwana, unyana
wako wenze into esiyicasileyo tina
bafundisi nokuba kuni ilungile. Kubo-
nakala ukuba tina bafundisi bohlanga
Iwenu siba ngaba fundisi xa siseqza
izinto enizitandayo, sakwenza iziftto
eningazitandiyo sosiba zinyekevu uku-
ngcikivwa ngazo emapepeni. Anditsho
ukuti ninjalo nonke, bako abahlala
bengecala letu. Nantsi imposiso yako
apo ikona—ute wakuva ngonyana wak-o
waselundituka, undifaka emapepeni.,
Mandikuxelele ke mhlope, lomfana
akagxotwanga, umke ngokutanda kwake.
Into endayenzayo ndateta nabanye aba-
lundisi ngempembelelo eyabonakala iko
kwakwaluka nabantu abasebetshatile
nentwana ezincinane. Kwabako umi-
ngimingi lwenteto kwabakucasileyo
ukwaluka kuba kuko nabanye abafana
abalukileyo abangafumani zikolo. Nda-
nvanzelake ukuba makatshintshwe
asiwe kwelinye icala. Njengomfundisi
ongu Mkrestu, sahlangana sateta ngale-
nto sagqiba ukuti mayihlale ititshala
kwase Rura. Zavalwa izikolo, sabona
ngencwadi yonyana wake ???
nditi isiti akakubuya	???
isikula sake, kuba. ???
ukuba andimtandi  yokuba
walukayo. Undicingela  endiya
kuti kulo mfana wako ndiuiailS ukuti—
ukolisile mfana wam waluke? Ndifanele
ukugeina izinto ezingalunganga zinga-
qubeli pambili. Lomfana wapule umte-
to wetu, kanti noko upetwe kakuhle.
Ngumfana wako umntu wokuti kuye
uneratshi nolunya, yena ati kwakutetwa
ngokwaluka kwake emke engaxelanga,
sasenkatazweni ukufuna umntu woku-
hambisa isikolo; nale ncwadi wayitu-
mela selesebenzi e Rini. Mandipinde,
ukwaluka sikucasile, nawo onke amasiko
obuhedeni; apo soba namandla ukuwa-
tintela siya kulinga. Uyaqonda ke
ukuba akagxotwanga unyana wako?
Besingenako ukuba sivalwe imilomo
yetu esikweni elibi kangaka. Nati
singabafundisi nje sitetelwa kakulu
kakubi, asiwushiyi umsebenzi wetu
noko. Ukuba siti sakulwa neramente
zetu ngamasiko azo amdaka sesifakwa
emapepeni, kuteni? Kona ukuba bendi-
yigxotile ititshala yase Rura ngesenzo
esibi sokwaluka bendiya kufakwana
epepeni lendaba? Ndicele uxolo mza-
Iwana udlale ngam, kuba ukutsho 
fundisi owagxota umfana wako e Gcebula
akumtukanga njengoko utuka mna;
nase Tyityaba akutukanga apo bamgxo-
ta bati ngumkweta. Ndim owenu,
B. MAMA.
Norton.
        UKUHLANJULULWA KWENTLALO.
MR. MHLELI WE “ MVO ZABANTSUNDU,”—Kaundincede wetu ubhale apo epepeni, upendule umfo wapesheya komlambo lo uteta “’gobunene” kule Mvo ka 26 Sept. Yiti kuye makancame

